
Jisas warko am fárákapan sérrá, “Yumo te 
kokorokoriaka yonkwae touwe tokwae kwapon. Yumo 
Kwarén méria ankár onan kor mént mér kip. Onomp 
Naropwaromp nap aok-aokore te kápae kare ara, ono 
pokea yiráp por nap aokore nánaprá párakop 
nanampon.”



“Aeno am nap aokore yak mo nánko te, ono yumwan 
takrá sér mono. Ono pokeaka yiráp por népe nánapia 
pwar namp kwamp te, warko ékia yumwan éréképá 
pokeaka ono yak namp fek énénki yakáp 
mwanámpon.” 



Ono Jon ono te yiráp ankwapnápono. Nomo énénki 
Jisasomp aropono. Nomo énénki nomwan sápnap 
touwe sámp konámpon. Nomo énénki 

Kwaro taokeyak konámp 
fi mek yakáp 

námpono. Tá nomo 
ponankor touwe 
sámpea kárákáre 
fek fokopeyakáp i 
konámpono. 



Ono Kwaromp kar farákápria, tá ono Jisasén mér 
namp farákáp nampono. Aenanko, am fek táman 
onan fákapea santukupea solwara 

aokokwampianánko, 
yaknámp apár amor 
ke kánanke Patmos 
mek páte napo yak 
nampon.



Aeránko maok, ankár kar Yiki Kor Spirit onomp pourou 
mek kárákárea wae nánko, ono yámar mek nke nanko, 
kingomp sia ankárankamp tank. Aenánko arop 
ankárank am sia fek tank. 



Tá ono kápae kare nkwakwe make ankank Kwaro yoroi 
námp yámar mek yak namp, tá apárok yak námp, tá 
némp mek yak námp, tá solwara mek 
yak námp, maomp kar wawi 
nampono. Ye! Ponankor ankank 
ponankor mekmwaekamp yakáp 
nap, ono wa nanko, am fárákapao 
arakrá sér: . . .



. . . “Am arop te náráp sia king fek tank nánko, tá Sipsip 
Morokao kuri am yawor fwap kápae kare ‘Aesio’rá 
sénap kar, tá e tokwae sánknap, 
tá warákár, tá kárákáre am te 
waeman fwap kápae kare por 
sámp saráp yaká yak nenepon.” 



Tá ono am Yiki Kor Taun nke nanko maok, am te 
wourékam Jerusalem. Am taun te Kwarént 
yakeanámpao, yámar me pwarará apárok ék. Am te 
yupurao poumou nap mek tank naeria nánapria mopor i 
konámp niampono. Tá ono wa nanko, sia king feknámp
tékén arakrá 
wumwi, 
“Nkeae!”



“Oukoumwan te Kwaromp nap koumteouráp arop 
fárákapént yak námpono! Am te am fárákapamp ou 
mek yak nánko, mao te Kwaromp koumteouráp arop 
yakáp mwanapono. Ye! Kwar námoku am fárákapént 
yakea, maomp Kwar yak naenámpono.”



Tá am ensel onan ént tokwae yénkép námp, am te yiki 
yak sánknámp éntao maok, ént te glas niamp koukwe 
kare. Am ént te Kwar ntia Sipsip Morokamp sia king 
feknámp oukarea, am némpoukamp mwae-párák 
akwap námpon.



Tá am taun mek te yámar ntia yunkamp wae te warko 
tére mono. Am te apaeria, Kwaromp wae tokwae támao 
am mek wae sánk námpon. Tá Sipsip Morok mao 
námoku am mek yokor konámp lamono. 



Aeno ankank oumnámp, tá arop nkwakwe make 
pwarápae sánk konámp nɨnɨk kwatae konap, tá arop 
kwekár nɨnɨk i konap, am te 
am mek yink mo kareno. 
Sipsip Morokao arop 
ankwap fárákapamp e 
Yiki Yak sámp mwanap 
Buk fek kumwi tenámp 
am arop fárákap mao 
saráp fwap am 
némpouk tukup 
mwanapon. 



“Mao fwap am fárákapamp yi mekamp émti ponankor 
torokor naenámpono. Aenánko arop fárákap te warko 
sumpwi mo, yonkwae touwe mo, éménk mo, touwe 
sámp mono. Am wokwaekamp ankank 
te waeman ponankor pwate námpon.” 



Tá kápae kare ankank Kwaro warákár moria kwatae 
akwapanoria námp te, maomp taun mek yak mo 
kareno. Kwar ntia Sipsip Morokamp sia king te am taun 
mek yak naenámpon. Tá Kwaromp tére arop man lotu 
mwanapon. Tá am 
fárákap takria 
Kwaromp yimetáp 
nke mwanapon. Tá 
mao am fárákapamp 
yépe kor fek 
náráp e kukumwi 
naenámpon. 



Tá ono nke nanko, sumpwi arop fákáre yakáp nap te, 
am arop fárákap te e tokwaeráp arop fárákap, tá 
kwaporok yakápnap arop fárákap, takia sia king wonae 
fik foukouri yakáp. Tá arop sia fek tank námpao, mao 
buk ankwapmwaek tia aokop. Mao buk ankwapan kor 
aok-pwar námp, am te yiki 
yak sámp mwanap aropamp eráp 
bukono. Tá mao tankrá 
ponankor sumpwi 
aropaoinap Buk fek 
yak námp am kumwi 
nkerá am fek 
maoianap ankank puri 
fek youroukoup námpono. 
 



Táte arop ponankor maomp e yiki yakáp mwanap 
aropamp eráp buk fek tank mo nánko te, am aropan 
yaomwiráp me tokwae mek tirá épér mwanapon. 



Yiki Kor Spirit ntia Sipsip Morokamp yupu am 
anánkaopwerao sérrá, “Amo koropae!” Tá arop am kar 
wanámp arop mao kor ankár sérrá, “Amo koropae!” Tá 

arop éntantá nɨkɨp námp kwamp te ankár koropano. 



Arop ént fánaeria námp kwamp te, ankár koropea 
Kwaro kwaporok sánk konámp yiki yak sánknámp ént 

am sámpano. 



60 60

Kwar te Táráp ankárankamp kare 
mwar yak námpon. Aenámpan maok, 

Kwaro ponankor koumteouráp 
aropan yonkwae touwe tokwae námp 

kwamp maok, am Táráp 
ankárankamp am arop 

               fákáreran sánk 
                   námpon. 



60 60

Mao taki námp te, ponankor 
koumteouráp arop man méria, am 

fárákap yaomwi mek pɨk mono, 
ankár yiki yak kwapwe sámpea 

yakápi yakáp mwanapria 
ninámpon. 



Romans 3:23
Nomo ponankor waeman kwatae nɨnɨki tenámpara, nomo 
Kwaromp waeráp kwapwe kare nɨnɨként pwi mwanámp 

pourou mo kareno. 

Romans 6:23
Kwatae nɨnɨk te náráp tére aropan am tére námp fek nopok 
ankank sánk konámpono. Am nopok sánknámp ankank te 

sumpwi támaono. Aeno Kwaro nomwan kwaporok sáp 
námp te, nomp Tokwae Kar Jisas téremp fek yiki yakáp 

mwanámp sáp námpon. 

Hebrews 9:27
Ponankor aropao kor ankárank por sumpwiaka nánkár 

wakmwaek kot mwanapon. 



Ephesians 2:8,9
Am te arak: Kraisén mérapo, Kwaromp aropomp fek mao 
yumwan warko érékép námpon. Am te yumoku térenap 

ankank mono, Kwaro yumwan kwaporok sánk námpono. 
Am te yiráp tére fek nopok am ankank sámp mono. 

Aenapara, arop ankwap námoku támao warákár 
sénaenámp te yak mono. 

Romans 10:9,10
Aeno amo ‘Jisas te Tokwae Karono’ ria érik sériaka, amo 
kor Kwaro Jisasén apár me mekamp fárámpea pap námp 

karenoria mér napo maok, Kwaro amwan kor warko 
warámp naenámpon. Nomp nɨnɨkao Jisas Kraisén mér 

nánko te, Kwaro nomwan ‘Yae-párák kare arop’rá 
sénámpon. Tá nomp am mér námp érik farákáp nánko te, 

Kwaro nomwan warko érékép konámpono. 



John 3:16,17
Kwar te Táráp ankárankamp kare mwar yak námpon. 

Aenámpan maok, Kwaro ponankor koumteouráp aropan 
yonkwae touwe tokwae námp kwamp maok, am Táráp 

ankárankamp am arop fákáreran sánk námpon. Mao taki 
námp te, ponankor koumteouráp arop man méria, am 
fárákap yaomwi mek pɨk mono, ankár yiki yak kwapwe 

sámpea yakápi yakáp mwanapria ninámpon. Kwaro Táráp 
mámá apár mek sámp-kérép námp te, mámá apár 
mekamp aropao i konap apárokamp koumteouráp 
aropamp nɨnɨk yurukup naenámpria te mono. Mao 

sámp-kérép nánko ék námp te, am fárákapan warko 
érékép naenámpria ninámpon. 



1 John 5:11-13
 Mámá kare kar kar Kwaro farákáp námp te ará: 

Kwaro nomwan yiki yakáp mwanámp sáp námpon. Am yiki 
yak fi te Kwaromp Tárápamp pourouk yak námpon.

 Arop Kwaromp Tárápént saráp koumpá yakáp nap 
te, waeman am yiki yak sámp námpono. Aeno arop 

Kwaromp Tárápént koumpá yakáp mo nap te, am yiki yak 
te mono. Yumo Kwaromp Táráp Jisasén mérap te, yumo 

wae yiki yak kwapwe sámp nap, am fwapia mér 
mwanapria, yumwan má kar kumwia kérép nampono. 

